
Azken egunaren baitan baitira garaipenerako hautagai bat bai
no gehiago izan ditzaketenak: Samuel 
Sanchez, Alberto Martinez eta David 
Etxebarria, Julian Gorosperen taldeak; 
eta Juan Miguel Mercado eta Aitor 
Osa, Eusebio Unzuerenak. 

Lehen begiratuan, borondatea islatzen 
du Euskal Herriko Itzuliko ibilbidearen 
ispiluak. Eta, azaletik erreparatuz, ha
maika urteko agorraldia eteteko desira 
usaintzen zaio, bestalde, euskal txirrin
dulariek orain arteko karrera eta entre
namenduetan isuri tako izerdiari. 

Gaur egungo eskaerari erantzun nahi 
dion ibilbidea atondu du antolakuntzak, 
eta borondatea ukaezina da. Etapak de
zente laburtu dira, eta azken kilometro
etan ziklisten ezinegona, eta horrenbes
tez eraso erauntsia, eragin nahi duten 
mendateen miaketan gogotik jardun du 
norbaitek. Hala ere, azken egunaren 
baitan dagoela esango nuke, aurten ere, 
Euskal Herriko Itzulia. 

baino lehen, eta horregatik iruditzen 
zait, erlojupeko proba eta mendiaren 
arteko oreka nahi bada, antolakuntzak 
garai bateko formulara itzuli beharko 
lukeela, hau da, mendian amaitzen 
den etapa bat kokatzera itzuliaren 
erdian. Baina hori beste eztabaida bat 
da, eta beste egun baterako utziko 
dugu. 

Aukera hori baliatzen ez badute, ne
kez hautsiko dituzte sona handiagoko 
ziklistak, bereziki , Danilo Di Luca, 
Francesco Casagrande eta Alexandre 
Vinokourov, nire ustez eta hurrenez hu
rren, itzulia irabazteko hautagai nagu
siak. 

Tropela haustea gero eta zailagoa da 
profesionaletan. Garai batean eskala
tzaileen esparru ziren mendateek kili
mak baino ez dizkiete eragiten egun, 
eta esprinterrik petoena ere aurrean 
heltzeko gai da, hartarako azken men
datetik helmugara dozena pasatxo kilo
metro baditu. Horregatik, nekez nabar
menduko da inor azken erlojupekoa da itzulia irabazteko faboritoetakoa. 

Azken etapan orotarik da, mendia eta 
erlojupekoa. Dagoen mendia gogorra 
da, eta, horrenbestez, erabakigarria 
izan daiteke, baina zerbait erabakitze
kotan ausardia eskatzen du derrigorre
an. Izan ere, mendaterik gogorrenak, 
Endoia eta Azurki , helmugatik urrun 
daude, eta gertuen dagoenak, Azkara
tek, ez du berez bahe estuegia. Hala, 
etapa horrek estrategien jokorako aba
gune ezin aproposagoa eskaintzen du, 
eta buruz buru menderatu ezin den aur
kariari erasoa taldean egin behar zaio
nez, Euskaltel-Euskadik eta 
Ibanesto.com taldeek oso egokiera ona 
izan dezakete euren helburuak era ho
rretan gauzatzeko, talde horiek biak 

Jakina da, baina, ez talde bata ez bes
tea ez dituela inoiz ausardiak nabar
mendu, lortu dutena beste bertute ba
tzuei esker erdietsi dutelako, eta galtze
ko beldurrak lotzen baditu, irabazi gabe 
geldituko dira. Bestalde, Endoiako 
mendateak ezustekoa eragiteko gaita
suna galdu du, azken asteotan inguru 
hartako baserrietako aziendak aztora
tuta ibili baitira izan den txirrindulari 
emanagatik. Pendizen pikoa ahoz aho 
zabaldu da tropelean, eta horrek eragin 
duen beldurrak oilo bustia bezain kikil 
utzi ditzake eskalatzailerik trebeenak 
ere. Beraz, segur aski, aurten ere erloju
pekoak erabakiko du garailea, azken 
urte biotan bezalaxe. 

